
l AVVIZI \

1. IlI-Hadd 3 u 17 ta’ Ottubru 2021 f1-4.00p.m. - Facebook
[I-Hadd 7 u 21 ta’ Novembru 2021 f1-4.00pm. - Facebook
[I-Hadd 5 u 19 ta’ Dicembru 2021 f1-4.00pm - Facebook
[I-Hadd 2 u 16 ta’ Jannar 2022 fI-4.00pm - Facebook

2. Dawk li qalghu xi grazzja huma mhegga 1i jiktbulna l-grazzja u jaghtuna
kemm jistghu dettalji dwarha. Tinsewx tiktbu isimkom, l-indirizz u n-numru
tat-telefown. Grazzji minghajr isem shih, indirizz u numru tat-telefown
ma jigux ikkunsidrati. Jekk ma tkunux tridu li jidher isimkom fuq il-
fuljett dan ma jigix ippubblikat. Huwa mportanti li, kemm jista’ jkun, ittuna
¢-certifikat tat-tabib fejn jiccertifika l-fejqan taghkom.

Ottubru 2021

3 Inheggu lill-qarrejja biex jimlew il-formola ta’ shubija fil-Moviment Madonna
tal-Konsagrazzjoni. Dawn il-formoli jistghu jittiehdu mill-Girgenti stess jew
billi tiktbu lis-Segretarja, Dr. Sylvana Azzopardi, 6, Sqaq Nru. 2, Triq il-Kbira,
Siggiewi, SGW 1320 jew email fuq ourladyofconsecration@gmail.com.

4. Min hu nteressat li jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz
kif ukoll brochure b’informazzjoni generali dwar Guza u 1-Girgenti. Dawn
il-kotba u I-brochure jistghu jinkisbu jew mill-Girgenti jew billi tiktbu lis-
Segretarja fl-indirizz hawn fuq imsemmi.

5. Wiehed jista’ jakkwista wkoll santi bit-talba ta’ interéessjoni ta’ Guza
Mifsud (bil-Malti u bl-Ingliz) kif ukoll domni, keychains, u kuruni bix-
xbieha tal-Madonna tal-Konsagrazzjoni. Dawn jinkisbu mill-Girgenti jew
inkella minghand xi membru tal-Kumitat.

6. Kopji antiki kollha ta’ dan il-fuljett jistghu jinqgraw minn fuq il-website.

7. L-indirizz tal-website tal-Moviment Madonna tal-Konsagrazzjoni huwa dan
li gej: www.ourladyofconsecration.org

8. Facebook: Madonna tal Konsagrazzjoniu Youtube: OurLady OfConsecration
u Guza Mifsud

DIKJARAZZJONI: 1l-Bord Editorjali ta’ dan il-fuljett jiddikjara li,
bl-ebda mod, ma jrid jghaddi gudizzju fuq dak li hu soprannaturali

fil-fatti msemmija hawnhekk. Dan il-gudizzju jistennieh mill-Awtorita
tal-Knisja.

NEWSPAPER POST VO0/0236

MAHRUG MILL-KUMITAT MADONNA TAL-KONSAGRAZZJONI
No. 128 Ottubru 2021

HARGA ELETTRONIKA

"Guza laqghet
il-mewt bl-akbar
serenita, u hija
haga ovvja, ghaliex
Guza ma kelliex
rabtiet mad-dinja.
Il-qaddisin ma
jkollhomx rabtiet
mad-dinja, m’huma
ser ihallu xejn
warajhom..."

Silta mill-omelija ta' Mons.
Carmelo Xuereb wagqt il-
funeral ta' Guza Mifsud

Fir-Ritratt: Vigarju Emeritus Mons. C. Xuereb flimkien ma' Guza
Mifsud waqt laggha ta' talb fil-Girgenti

25 SENA ILU
IL-MARBUBA GUZA FHALLIETNA

Kienet hasda ghal kull min kien jaf lil Guza Mifsud meta nhar it-
Tnejn 28 ta’ Ottubru 1996, bdiet tixtered l-ahbar tal-mewt taghha. Dak
inhar hi gharfet li kien wasal iz-zmien li ma tistax tibqa’ d-dar wahedha
ghax sahhitha kienet marret lura hafna. Fil-fatt meta xil-11.30a.m., jiena
¢empiltilha biex nara kif inhi, Guza wegbitni li tinsab batuta hafna.



LEHEN IL-GIRGENTI - Pagna 2 Ottubru 2021

Talbitni n¢empel lill-Perit Philip Azzopardi, President tal-Kumitat biex
dan icempel lil Little Sisters of the Poor sabiex tingabar maghhom. Meta
dan qabel xejn rega’ ¢cempel lil Guza, din qaltlu wkoll biex icempel lil
Lourdes Axisa sabiex din tmur tghinha ftit. Lourdes talbet lil Philip
icempel lili halli mmur ghand Guza jien ukoll.

Meta jiena wasalt ghand Guza ghal habta ta’ nofsinhar u hamsa sibt
lil Guza fuq fil-kamra tas-sodda qeghda hi stess titkellem bit-telefon ma’
Mother Mary tal-Little Sisters of the Poor. Meta qatghu Guza gadet ftit
hin iehor fuq flimkien mieghi u Lourdes marret id-dar issajjar ftit brodu
ghal Guza fuq talba taghha stess. Ghal habta tas-2.00pm Guza nizlet
minn fuq u dahlet fuq il-pultruna hdejn l-artal tal-Madonna. Xis-2.30pm
waslet it-telefonata li kkonfermat li I-Little Sisters kellhom kollox lest
biex jilgghu lil Guza.

Jiena bdejt inéempel lill-qraba ta’ Guza biex navzhom li Guza kienet
sejra mal-Little Sisters. Sibt id-dar lil neputija minnhom, Miriam Far-
rugia li qalti 1i dalwaqt tasal wasla s’ghand zijitha. Guza bdiet tghidli
fejn qeghdin l-affarijiet li kienet ser tiechu maghha, inkluzi zewg inkwadri
tal-Madonna, wiehed ghall-kamra taghha u iehor ghas-Sisters. Sadanit-
tant waslu kemm Lourdes u anka Miriam.

Ghat-3.30pm Guza marret fir-remissa (kamra fil-genb) filwaqt li
jiena, Lourdes u Miriam konna fil-k¢ina. Smajna hoss, u meta dhalna
fir-remissa sibna lil Guza ma’ l-art mitlufa minn sensiha. Meta giet
f’taghha tellghajnieha fuq is-sodda u fil-frattemp ¢empilna ghall-
ambulanza u t-tabib taghha. Meta wasal Dr. Fenech, dan qalilna biex

infittxu ngibu qassis, ghaliex Guza kienet fl-ahhar mumenti. Il-qassis,
Dun Danjel Schembri lahagha meta kienet qeghda tichu l-ahhar nifsijiet.
Giet iccertifikata mejta f1-3.45p.m. u l-kawza tal-mewt giet dikjarata
bhala “Cerebral Embolism”.

Arcipriet Fr. Richard Borg sabiex Guza I-ghada tkun esposta fil-kappella
ta’ San Gwann li hemm fil-pjazza tas-Siggiewi. Fil-fatt hekk gara bil-
permess ta’ 1-Arc¢isqof Mons. G. Mercieca.

Hafna nies attendew kemm it-Tlieta kif ukoll I-Erbgha. IlI-Korteo
lejn 1l-Knisja Arcipretali tas-Siggiewi telaq 1-Erbgha 30 ta’ Ottubru 1996
fit-8.30am u fid-9.00am bdiet il-quddiesa ikkoncelebrata minn Mons.
Carmelo Xuereb, Vigarju Emeritus, flimkien ma sittax- il sacerdot iehor.

OMEILITA TA® MIONS, XURRES

Fost affarijiet ohra, fl-omelija, Mons. Xuereb qal hekk: “Meta nhar
it-Tnejn li ghadda, 28 ta’ dan ix-xahar waslitni l-ahbar tal-mewt ta’ ohtna
Guza, dlonk gieni quddiemi I-kwadru li jinsab fil-Kurja ta’ 1-Arc¢isqof

fil-kappella ta’ San Kal¢edonju impingi minn Antonio Favrey, wiehed
mill-pitturi kbar i kien hawn hawn Malta, pittura li tirraprezenta l-mewt
tal-patrijarka San Guzepp. Pittura li turi s-serenita, il-kalma li biha San
Guzepp ghadda mid-dinja ghall-ohra, min-naha Gesu u min-naha l-ohra
I-Gran Vergni Marija. U dan il-kwadru gieni quddiemi ghaliex hekk
hija I-mewt tal-qaddisin. Il-mewt tal-qaddisin hija serena, hija kalma,

hija fil-pa¢i, jafu li ser imorru f’dar il-Missier tas-sema ghaliex ahna
ma ghandniex ghamara hawn li tibqa’ ghal dejjem imma ahna pajzani
tas-sema pajjizna...

Guza kompliet sa l-ahhar bis-serenita kollha tistenna I-gurnata li
fiha, il-mument li fih kellu 1-Mulej isejjhilha ghal hdanu, tant li dik il-

gurnata stess filghodu kienet qeghda tithem illi s-sahha qeghda thalliha
bil-mod il-mod, li ma kienx izjed il-mument li tibga’ wahedha u kienet
geghda tipprogetta biex tmur f’dar ta’ l-anzjani, u proprju meta kienet
geghda tipprogetta biex tmur f’dar tal-anzjani qisu 1-Mulej riedha tibga’
f’darha, proprju meta ser tmur il-Mulej sejhilha ghal hdanu, imma hi
lagghet il-mewt bl-akbar serenita, u hija haga ovvja, ghaliex Guza
ma kelliex rabtiet mad-dinja. Il-qaddisin ma jkollhomx rabtiet mad-
dinja, il-qaddisin ma jkollhomx rabtiet mad-dinja, m’hu ser ihallu
xejn warajhom...

Imma rridu jew ma rridux meta tigi l-mewt, meta tigi biex tahsadna
minn din il-hajja, ahna rridu nbaxxu rasna ghall-ordni taghha. Ghalhekk
il-qalb taghna rridu noqoghdu attenti li ma nhalluha tintrabat ma’ xejn,
tintrabat ma’ Alla, tintrabat mal-Madonna u dawn ir-rabtiet 1i kellha
Guza, ir-rabta ma’ Alla. Niftakar i madwar ghaxar snin ilu, fis-sena
1987, kont Vigarju 1-Kurja, Guza giet flimkien ma’ Monsinjur Grima
biex tarani u biex naturalment naghti s-sigill uffic¢jali tad-dehriet li
kellha mill-Madonna, li kienet tallega li kellha mill-Madonna. Dan ma

stajtx naghmlu jien, dan ma tistax taghmlu 1-Knisja. [1-Knisja I-procedura
taghha hija procedura ta’ ezami rqiq, ta’ ezami fin qabel ma tasal ghad-
decizjoniet taghha. Pero jiena ghedtilha biex tkompli tkabbar in-numru
ta’ dawk l-erwieh li jridu jitqaddsu, jersqu lejn Gesu permezz ta’ Marija
Santissima. Harget hi u kellimni Mons. Grima wahdi u qalli: “IIni hafna
nidderigi erwieh, imma ruh mistika bhalma kienet ta’ Guza, bhalma hi
ta’ Guza qatt ma ltqajt maghha.” Kellu din l-idea sublimi ta’ din ir-ruh
marbuta intimament ma’ Alla, marbuta kompletament u intimament
mal-Mulej...

Bhalma kellha rabta kbira ma’ Gesu , Guza kellha rabta kbira ma’
Ommna Marija Santissima, u lkoll ahna xhieda ta’ kemm mexxiet id-
devozzjoni, ta’ kemm habirket biex l-erwieh jikkonsagraw irwiehhom
lill-Marija Santissima u permezz tal-Madonna lil Gesu, ghaliex dan huwa
t-taghlim tal-Knisja, ad Jesum per Mariam, ghal ghand Gesu permezz
tal-Madonna...

Lejn Ommna Marija Santissima Guza tghid li kellha u ¢ertament
kellha maghha intimita kbira u rrid nithem jiena illi llum twettqet ix-
xewqa kbira taghha. Meta mort naraha fil-kappella hawnhekk fil-vi¢in
xtaqt illi nkantaw flimkien “O kemm nixtieq narak, O helwa tieghi
Marija.”...

Kemm tixtieq tara 1-Madonna, u llum certi li tinsab hdejn il-
Madonna. J’Alla tigi 1-gurnata li flimkien, bhal Guza, ghaliex inkunu
habbejna lil Marija Santissima ninghaqdu maghha u mal-qaddisin fis-
sema, fejn Alla I-imbierek ikun il-felic¢ita tal-qalb taghna ghal dejjem.
Hekk Ikun.”

KONKILUZJIONI

Guza giet midfuna f’qabar ghaliha (nru. 265) fi¢-Cimiterju tal-Ma-
donna tal-Karmnu fis-Siggiewi fejn sal-gurnata tallum, diversi persuni
ghadhom izuru l-qabar taghha. Id-devozzjoni lejha, lejn il-Madonna u
lejn dak 1i hadmet ghalih baqghet b’sahhitha. Dan jixduh is-santi u af-
farijiet devozzjonali ohra li jintalbu.

Ilkoll ghadna ngawdu mill-wirt li hallitilna Guza Mifsud, mhux
biss dak materjali — id-dar tas-Siggiewi u l-post tal-Girgenti, imma
wirt ferm importanti li wiehed isib fit-taghlim li kienet twassal, it-
taghlim tal-evangelju. Guza kienet tikkundanna I-mibeghda, il-qtil ta’

nies innocenti kemm bil-gwerer
kif ukoll bl-abort, id-dnubiet
kontra l-imqaddsa purita, in-
nuqqas ta’ fidi u d-disprezzi li
jir¢ievi Gesu ta’ l-Ewkaristija
b’mod specjali waqt il-quddiesa
Bl s-sewda filwaqt li kienet tishaq
B hafna favur l-imhabba lejn is-
| Santissima Trinita, 1-Madonna
u lejn il-proxxmu taghna. Zgur
li fost dawk i kienu jisimghuha
ghadu jidwi l-appell taghha biex
ma nkunux egoisti fit-talb taghna,
biex nahdmu ghall-vera paci, li
ghandna noffru t-tbatijiet u I-mard
taghna ghall-bzonnijiet tad-dinja
u ghall-konverzjoni tal-midinbin,
biex napprezzaw it-tbatija li bata
Kristu ghalina u kemm ghandna
nirringrazzjawh talli hallielna lilu
nnifsu fl-Ewkaristija.

I[I-hegga, l-hlewwa u
l-imhabba 1i kienet titkellem
bihom meta ssemmi I-Ewkaristija
zgur li jibqghu imnaqxxin fil-qalb ta’ kull min semaghha.

Kwalitajiet ohra li kienu jispikkaw fiha kienu l-umilta, is-
semplicita, il-modestja u 1-fidi kbira f’Alla. Haga ohra li kienet
timpressjona lil kulhadd kienet it-tbissima 1i gatt ma ghebet minn
fuq fommha, xhieda tal-paci li kellha f’qalbha.

Ghalkemm Guza ma ghadhiex maghna izda kliemha ghadu jidwi fil-
mohh u l-qlub ta’ hafha. Zgur li mis-sema qeghda titlob ghalina sabiex
dak 1i hi zerghet fl-inhawi tal-Girgenti ikompli jikber halli aktar erwich
jersqu lejn Alla permezz tal-Vergni Marija u f’Malta u d-dinja ssaltan
il-vera paci tal-Mule;j.

Sylvana Azzopardi LL.D.

a L-ANNIVERSARIU MILL-MEWT A
TA’ GUZA MIFSUD

Fl-okkazzjoni tal-hamsa u ghoxrin anniversarju mill-mewt ta’
Guza Mifsud, ser tigi ¢elebrata quddiesa ghar-ruhha
fil-Knisja Arcipretali tas-Siggiewi
il-Hamis 28 ta’ Ottubru 2021 fis-6.30p.m.

. J

TALBA BL-INTERCESSIONI
TA' GUZA MIFSUD
Sinjur Alla ta’ I-Ezerc¢iti ixhet il-harsa tieghek fuqi, twarrabx idejk
minni u zommni dejjem marbut/a mal-volonta mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni
u l-grazzji li inti tajt lil Guza Mifsud, nitolbok sabiex bl-inter¢essjoni
taghha u ta” Ommi Marija Santissima, taqlaghli din il-grazzja li tant
nixtieq. Ammen. Glorja lill-Missier..

f INFORMAZZJIONI b
RIGWARD LAQGHAT TA® TAILB
[1-Kumitat Moviment Madonna tal-Konsagrazzjoni javza li minhabba

l-pandemija tal-Covid 19 il-lagghat ta' talb kull 1-ewwel u tielet Hadd
tax-xahar fil-Girgenti huma sospizi.

Madankollu dawn il-lagghat qed isiru fuq il-Facebook Page Madonna
tal-Konsagrazzjoni fl-4.00pm. Ara pagna 8.

Nitolbu skont l-intenzjonijiet taghkom u hafna talb ta' tithir lil Alla

u lill-Madonna.

Dan l-avviz jista' jinbidel skont id-direttivi mahruga mid-
Q)ipartiment tas-Sahha Pubblika. Y,




